
Чӑваш ҫӗрне килсе курсамӑр 

 

Чӑваш ҫӗрне килсе курсамӑр, 

Туссем, чечеклӗ ҫуркунне: 

Чӑн-чӑн телей ӗшни пек капӑр 

Тухса вӑл ларӗ куҫ умне. 

 

Чӑваш ҫӗрне килсе курсамӑр 

Ҫулла, хӗвеллӗ кунсенче: 

Юлташ пек кӑмӑллӑ та сапӑр 

Ыталӗ ытарми тӗнче. 

 

Чӑваш ҫӗрне килсе курсамӑр, 

Туссемӗр, тулӑх кӗркунне: 

Мӗскер акса ӳстернӗ хамӑр – 

Йӑлтах сӗнет уй-хир анне. 

 

Чӑваш ҫӗрне килсе курсамӑр 

Шап-шурӑ хӗл уявӗнче: 

Пуҫне таять капмар хуламӑр 

Хӑна-вӗрлемӗр умӗнче. 

